Знакі прыпынку ў простых і складаных сказах
Мэты:

· узнавіць і падагульніць веды вучняў па тэме ўрока;

· разабраць цяжкія пытанні сінтаксісу і пунктуацыі;
· развіваць вуснае лагічнае маўленне вучняў;

· выхоўваць у вучняў павагу да роднага слова.
Абсталяванне: запісы на дошцы, карткі
Ход урока:
1. Арганізацыйны момант.
2. Праверка дамашняга задання. 
3. Актуалізацыя ведаў, атрыманых у папярэдніх класах

· Узнавіце класіфікацыю простых сказаў.
(па мэце выказвання: апавядальныя, пытальныя, пабуджальныя; 
па інтанацыі: клічныя, няклічныя; 

паводле структуры: простыя і складаныя;

простыя: аднасастаўныя, двухсастаўныя; развітыя і неразвітыя, поўныя і няпоўныя)

· Узнавіць класіфікацыю складаных сказаў. 
Складаныя:
· бяззлучнікавыя;

· злучнікавыя: складаназлучаныя і складаназалежныя (з адной даданай часткай, з некалькімі даданымі);

· з рознымі відамі сувязі.
· Складаназалежныя сказы з некалькімі даданымі звязаны паміж сабой рознымі відамі падпарадкавання… (сузалежнае, паслядоўнае)
· У чым сутнасць сказаў з рознымі відамі сувязі? (3 віды сувязі: злучальная, падпарадкавальная, бяззлучнікавая)

4. Аб’яўленне тэмы і мэты ўрока

5. Праца над тэмай
ПРАЦЯЖНІК ПАМІЖ ДЗЕЙНІКАМ І ВЫКАЗНІКАМ
Мінск – сталіца Беларусі. (абодва галоўныя члены выражаны назоўнікамі)
Два і два – чатыры. (галоўныя члены сказа выражаны лічэбнікамі)

Гераізм – гэта найвышэйшае праяўленне смеласці і адвагі. (Калі перад выказнікам ёсць словы гэта, вось, гэта значыць)

Змагацца за праўду – гэта значыць праходзіць самую вышэйшую навуку ў свеце.
Хату зрабіць – не скрынку збіць. (калі абодва галоўныя члены сказа або адзін з іх выражаны інфінітывам)

Ён яшчэ – ого! (калі дзейнік выражаны назоўнікам ці займеннікам, а выказнік – выклічнікам)

АДНАРОДНЫЯ ЧЛЕНЫ СКАЗА
І гэты малады хвойнік, і гэты лес, і гэтыя хвоі зліваліся ў адну сцяну лесу. (Паміж аднароднымі членамі, звязанымі спалучальнымі або размеркавальнымі злучнікамі, якія паўтараюцца)

Ты любіш і дрэвы, і росы, і зорны загадкавы змрок.
Мы адшукалі шлях у родны край, і ў светлы бор, і ў густалісты гай.
Усё было ў гэтых песнях: прастор бязмежных палёў, і шум крыніцы пад гарою, і мілы шэлест каласоў. (Пасля абагульняльнага слова перад аднароднымі членамі ставіцца двукроп’е)

 Трава і дрэва, рыба і звер – усё расце і водзіцца ў гэтым мілым куточку. (Калі абагульняльнае слова стаіць пасля аднародных членаў, перад ім ставіцца працяжнік)

Усё разам: і хаты, і поле, і дарога – чарнела ад асенняй імглы і туману. (Калі абагульняльнае слова  стаіць перад аднароднымі членамі, а сказ пасля іх мае працяг, то пасля абагульненага слова ставіцца двукроп’е, а пасля аднародных членаў сказа – працяжнік)
Трывогу, радасць, смутак і адчай – усё аддам краіне маладой.
Хутка ўсё: і неба, і дарога, і балотныя хмызнякі – патанулі ў снежнай завірусе.
АДАСОБЛЕНЫЯ ЧЛЕНЫ СКАЗА
Па плану, распрацаванаму дома, першы начлег быў прызначаны на Нямізе. (Адасобленае азначэнне, стаіць пасля азначаемага слова)

Тут жа была і рачулка, бойкая і жвавая. (Два адзіночныя азначэнні, якія стаяць пасля паяснёнага слова, у канцы сказа могуць аддзяляцца і працяжнікамі)

Паказалася нават сонца – чырвонае, нізкае.

Поўны важкіх дум, ён задрамаў толькі пад досвітак, але і цяпер спаў нядоўга. 

Княгіня Марфа і дочкі слухаюць, не прапускаючы ніводнага слова. (Адасобленая акалічнасць, выражаная дзеепрыслоўным зваротам)

Адна за другой бягуць, спяшаючыся дадому, жанчыны.
Ніхто не стаў, акрамя малых дзяцей. (Адасобленае дапаўненне) Словы акрамя, апрача, за выключэннем, замест.

ПАБОЧНЫЯ СЛОВЫ

Усё жыло, здавалася, чаканнем снегу.

Ён, відаць, не прыедзе.
У мяне нават і ноты ёсць. (Часціца НАВАТ у ролі пабочнага слова не выступае і коскамі не аддзяляецца)
Але бяседы, спектаклі і песні, а галоўнае, новыя ўмовы жыцця ўзялі верх над старым календаром. (Злучнік звязаны з пабочным словам. Злучнік нельга ні пераставіць, ні апусціць)
ЗВАРОТАК
Не сніся мне, жытнёвае маленства.

Эх, маленства, лета! Вамі навек душа сагрэта!

Не кувай ты, шэрая зязюля, сумным гукам у бары!

О Радзіма, табою напоўнена сэрца да краю.

6. Падвядзенне вынікаў урока.
7. Рэфлексія.

8. Выстаўленне і каменціраванне адзнак.

9. Дамашняе заданне.

